
Cason (o ciase di furtune) 

Fat di materiai purs 

ma di tant inzen 

dentri tu conservis il nesesari: 

un fogolar bas e tal mies, 

un o doi spasis pai ies par durmi’, 

qualchi banciute rinfuarzade come sinte. 

Dut a l’e’ di piere vive, il fuc a l’e’ bas 

Covente dome un bon len di brusa’. 

Cialat di fur: dome cianis di palut 

cul tet a ponte dula’ che tal mies a ie’ une buse. 

Une buse par vigni’ fur il fun 

ma no ientre la ploie. 

Il Pari dal fun al devi anciemo’ nassì … 

- ma chiste invension funsione za di secui – 

Vegni fur di li’ odors dal brodeto 

che si fas cul pes vansat e un poc vecio, 

ancie a Grau no si bute mai vie nuie. 

Grau lì, 14 agosto 2018 

 


